
23.04.1955

Nowy wjesnjanosta, knjez Pawoł Šuster z Wulkeje Dubrawy
Neuer Bürgermeister,

Herr Paul Schuster
aus Großdubrau

Sobotu, dnja 23.04.1955 započachu z wurywanjom hata na wuchodnej
stronje šulskeje ležownosće (hdźež dźensa šulski muzej je, bórze snadź
hortowe twarjenje). Hat měješe so jako wohnjowoborny hat a jako kupanski
hat wužiwać. Tu wućah z protokola posedźenja rady z na to slědowaceho
tydźenja (Nd wot 30.04.1955). Bohužel je projekt někak tčacy wostał a w
jednym z přichodnych posedźenjow rady so zadźeržał.

… Dale z hłownym dypkom dnjoweho porjada, z programom Nacionalneho
natwara. Jedna so tu wosebje wo projekt, wo kotrymž smy hižo telko rěčeli,
wo nowy hat zady cyrkwje, z kotrehož natwarom móžemy nětko skónčnje
započeć. Natwar hata žada 5000 dobrowólnych dźěłowych hodźin našich
wobydlerjow. Zawjazki na 450 dobrowólnych hodźin hižo předleža a z
dźěłom su po wobzamknjenju zhromadźizny zašłu sobotu hižo započeli.
Nadźijamy so, zo budźe hat bórze hotowy, zo změje Radwor w padźe
wohnja dosć wody. Nimo toho ma hat našim wobydlerjam, tež ke kupanju
słužić.

